
D´r Bürgerbus (Gedicht eines Fahrgastes) 

Alt send mr scho, i ond mei Frau. 

De Neugier plagt ons aber au. 

So kame mir auf die Idee: 

E Fahrt durch’s Städtle wär doch sche 

ond zwar bloß mit dem Bürgerbus, 

denn mir send au no schlecht zu Fuß. 

De Haltestell‘, die habe mir 

zu onserm Glück glei vor dr Tür. 

Punkt 9 Uhr 12 – dr Wind hat zoge - 

isch’s Bussle om de Ecke boge. 

Mir zwoi Alte, mit Vergnüge, 

send in den Wage eingestiege 

ond onser Fahrer, dr Herr Mast, 

fuhr umsichtig ond ohne Hast 

alle Haltepunkte a. 

Mir bewunderten den Ma. 

Bergauf, bergab durch enge Straße 

e ganze Stund‘ lang. Net zu fasse! 

Ond das au no im Ehrenamt! 

Onser Fazit insgesamt: 

D‘r Waldenbucher Bürgerbus – 

für alle Mitmenschen ein Muss! 

